
Forslag til årsmøtet i Vestland Arbeiderparti

1.
Frå: Austevoll Arbeider parti
Tittel:  Meir attraktivt å reise kollektivt på sjøvegen. 


Forslag:  
· Innføre eit attraktivt kollektivtilbod på sjøen, med eit godt rutetilbod og med ein pris som gjer at ein tener på å velje kollektivt. 

Grunngjeving:  
For austevollingar som skal til Bergen sentrum er hurtigbåt eit godt alternativ til bil. Det er også eit godt kollektiv tilbod som på sikt kan bli meir miljøvenleg når flåten blir meir miljøvenleg. Turen frå Austevoll tar litt over ein time og kostar 265 kr ein veg pr vaksen. Dette er vesentleg dyrare enn om ein reiser med bil og ferje. Det er også vesentleg dyrare samanlikna med andre strekningar av same lengde i fylket. 
Det er mange austevollingar som pendlar til sentrum kvar dag. Nokre har arbeidsplassen i sentrum,  og andre tar høgare utdanning på høgskular og universitet. Elevar som går på allmennfag vidaregåande kan pendle til og frå skule i sentrum dersom ruta blir tilpassa skulestart. Allmennfag tilbodet ved Austevoll vidaregåande er lagt ned, og alternativ til pendling er hybelliv for 15 /16 åringar. Like vilkår og mulighet for å ta utdanninga er grunnleggjande i vårt parti, og det inneber at det må leggjast til rette for ungdomar i distrikta også. 
Eit godt tilbod med hurtigbåt vil også gjere det meir attraktivt for folk å besøke det sentrum har å by på av kulturliv, handel og restaurantar. Eit godt rutetilbod med ein overkomeleg pris vil vere eit tilbod som kjem til nytte for mange. 
JH

2.
Tittel:     Austevoll inn i sone A på skyss-kartet

Forslag: 
Vestland Arbeidarparti vedtek at kollektivsone A blir utvida til å gjelda Austevoll kommune

Grunngjeving: 
Slik det er i dag, er Austevoll ein del av sone B i sonesystemet til Skyss. Ei sone der ein ikkje kjem seg med kollektivtrafikk utan å krysse ei anna sone. Dette gjer at det ikkje er hensiktsmessig at Austevoll er i sone B. Mange austevollingar har arbeidsstad eller studiestad i Bergen og det er mange frå kommunar lengre nord som pendlar til Austevoll, og det vil vere meir logisk at Austevoll er med i sone A i sonesystemet, slik som til dømes Askøy og Øygarden kommune. 
JH

3.
Tittel:  Ap som eit tydeleg distriktsparti i samferdsel saker
Frå:  Austevoll Ap
Forslag: 
Austevoll Arbeidarpartiet  vil at
· Ferja bli rekna som ein del av vegnettet, og eit framtidig må at kostnad med å bruke ferje kan samanliknast med bru og tunnel.
· Fleire ferjeavgangar i døgnet og spesielt seinare avgangar både i nord og sør.
· Pendlarfrådraget blir auka og innslagspunktet lågare enn i dag
Grunngjeving:
Med miljøvennlege ferjer og stadig aukane elbilpark, vil ferjetransport vere eit godt miljøvenleg samferdselstilbod og eit godt alternativ til brubygging som både er kostnadskrevjande og utgjer eit større inngrep i naturen   Det kan opplevast lite distriktsvenleg at kostnadene med ferje transport aukar, medan bruer og tunnelar etter kvart blir nedbetalte.  Det opplevast også urimeleg at næringsliv og pendlarar skal ta kostnaden med innføring av miljøvenlege transportmiddel, når ein andre stader i fylket jobbar aktivt for å få ned reisekostnader på for eksempel bybanen.  
Samfunn som Austevoll utan fastlandsamband har i realiteten nattestengt riksveg kvar dag. Det trengs fleire avgangar seinare på kvelden i sør, og eit nattferjetilbod i nord. 
JST

4.
Frå: Austevoll Arbeiderparti

Tittel:  Rimelegare reisekostnader i distrikta
Forslag:   
· Vestland Arbeidarparti vedtek at det blir lagt til rette for at pendlarutgifter som gjev skattefrådrag kan gjerast opp månadsvis .
· Det må billegare å fylle på rabattkort.
· Innføre færre soner til sjøs (jmf med buss- soner på land)
Grunngjeving:  
Det er viktig at Arbeiderpartiet viser at dei er eit parti for distrikta og for dei med dei lavaste inntektene. Kostnadene med reiser i distrikta rammer mest dei som har svakast økonomi. Det kostar for mykje å fylle på rabattkorta, og det er ikkje alle som har råd til å skaffe seg el-bil.  


KH/jst

5.
Tittel : Marin forsøpling

Frå Austevoll Arbeiderparti.

Forslag: 
Vestland Arbeiderparti vedtek :
· Få i gang effektiv  handterings av marint avfall langs kysten, og støtte utbygging av mottak.
· Gjera det gratis å levera marint avfall frå båtar. Eventuelt innføre økonomisk insentiv.
Grunngjeving:
Storparten av næringane langs kysten er avhengig av havet.  Marin forsøpling er eit aukande problem, både på land og til sjøs, og som må handterast  med mange ulike tiltak.  I tillegg til det store problemet med plast,  er det også vesentleg forureining frå tauverk, garn og  teiner etc. som blir liggjande på havbotnen. 
Dei siste åra har det vore stort fokus på strandrydding og fiskebåtar har delteke i «Fishing for litter»-ordningar. Ein kan til tillegg sjå for seg mogelege aksjonar med innsamling  både på land og i sjø og legge til rette for enkelt å levere søppelet gjerne med ei form for godtgjering. 
Det er nedfelt i Arbeiderpartiet sin politikk å støtta og stimulera desse ordningane, men her trengs enda meir målretta handling.  Vestland Arbeidarparti bør ta initiativ til eit samarbeid med  næringane for å skapa gode tiltak for å rydde opp og forhindra  marin forsøpling. 

IMF og JST

6.
[bookmark: _Hlk62380495]Tittel : Oppgradere fylkesvegar
Frå Austevoll Arbeiderparti.

Forslag:  Sentrale fylkesveier må oppgraderast til gul midtstripe, og gang/ sykkelvegar må på plass i sentrale bygde område for å sikre trygge skulevegar og løyse unødige hindre for næringslivet. Fylkesvegstandard er ei utfordring i heile fylket og ein bør difor utfordra Ap sentralt til å gje ekstra tilskott til vegutbetring i distrikta.  
Grunngjeving: Fylkesvegen i Austevoll har til dels elendig standard, og det hastar med å få oppgradert. Einskilde stader er det farleg for skulelevar og andre mjuke trafikantar å ferdast. Dette medfører auka biltrafikk rundt opningstider til skule og arbeid  som igjen aukar faren ytterlegare.
Næringslivet lir under elendig vegstandard og på dei mest trafikkerte stadene oppstår det dagleg kork, fordi fylkesvegen er for trong til at to bilar kan passerast. Slike korkar er ei ulempe for alle trafikantar men særleg krevjande for bussar og store trailerar. Dei fører også tidstap som stressar sjåførar som gjerne skal rekke ein ferjeavgang. 
BEK/JST

Tittel : Nattbussordning «Trygt heim» 
Frå Austevoll Arbeiderparti.

Forslag: 
 Vestland AP vedtek at nattskyssordning «Trygt heim» blir innført i alle distriktskommunane i fylket. 

Trygt heim er eit nattbusstilbod i distrikta for ungdom mellom 16 og 24 år. Ordninga går ut på at ein bestiller minibuss eller liknande og ungdommen kan då kome seg trygt heim for 50 kroner. Denne ordninga er innført i fleire kommunar i Vestland med godt resultat, men det føreligg pr i dag ikkje noko plan for vidare utviding til resten av kommunane.
IMF 

